
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

«    » ----------------- 2011   թվականի          N
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաuտանի Հանրապետության կառավարությունը որոշում է.

1. Հայաuտանի Հանրապետության կառավարության 2006 թվականի օգոստոսի 3-ի «Հայաuտանի Հանրապետության արդարադատության նախարարության քրեակատարողական ծառայության՝ կալանավորվածներին պահելու վայրերի և ուղղիչ հիմնարկների ներքին կանոնակարգը հաստատելու մասին» թիվ 1543-Ն որոշման 1-ին կետով հաստատված Հայաuտանի Հանրապետության արդարադատության նախարարության քրեակատարողական ծառայության՝ կալանավորվածներին պահելու վայրերի և ուղղիչ հիմնարկների ներքին կանոնակարգում /այսուհետ` կանոնակարգ/ կատարել հետևյալ փոփոխություններն ու լրացումները՝
1) կանոնակարգի 44-րդ կետի «սեղանի խաղեր» բառերից հետո լրացնել «(բացառությամբ զառով խաղերի)» բառերը.
2) կանոնակարգի 89-րդ կետում «կացարան» բառից առաջ լրացնել «խուց,» բառը.
3) կանոնակարգի 93-րդ կետից հանել «կամ կալանավորված անձի կամ դատապարտյալի համաձայնությամբ հանձնվում են վերջինիu մատնանշած անձին» բառերը.
4) կանոնակարգի 152-րդ կետում առաջին պարբերությունից հետո լրացնել նոր պարբերություն հետևյալ բովանդակությամբ.

«Կալանավորված անձին կամ դատապարտյալին հասցեագրված ծանրոցները, հանձնուքները և փաթեթները ընդունվում են կալանավորված անձի կամ դատապարտյալի մերձավոր ազգականներից, իսկ այլ անձանց կողմից հասցեագրվելու դեպքում ընդունվում են միայն կալանավորված անձի կամ դատապարտյալի գրավոր համաձայնության դեպքում։».
5) կանոնակարգի 162-րդ կետի երկրորդ նախադասությունը շարադրել հետևյալ խմբագրությամբ.
«Այդ ընթացքում կալանավորվածներին պահելու վայրի կամ ուղղիչ հիմնարկի վարչակազմը չի ընդունում կալանավորված անձին կամ դատապարտյալին բերված հանձնուքների, ծանրոցների և փաթեթների մեջ պարունակվող սննդամթերքը։».
 
6) կանոնակարգի 163-րդ կետի 4-րդ ենթակետը ճանաչել ուժը կորցրած.
7) կանոնակարգի 209-րդ կետում «հարազատները» բառը փոխարինել «մերձավոր ազգականները» բառերով.
8) կանոնակարգի ձև 2-ի ցանկի 16-րդ կետի ժ) ենթակետում «խաղաթղթերի» բառից հետո լրացնել «, զառի» բառը։
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Ընթացիկ իրավիճակը և առկա խնդիրները.

Ներկայումս Հայաuտանի Հանրապետության կառավարության 2006 թվականի օգոստոսի 3-ի թիվ 1543-Ն որոշմամբ հաստատված Հայաuտանի Հանրապետության արդարադատության նախարարության քրեակատարողական ծառայության՝ կալանավորվածներին պահելու վայրերի և ուղղիչ հիմնարկների ներքին կանոնակարգով բացառված չէ կալանավորված անձանց կամ դատապարտյալների կողմից զառով խաղերի կազմակերպման հնարավորությունը, ինչը էականորեն խոչընդոտում է նշված անձանց ուղղման համար նախատեսված պատժի նպատակների արդյունավետ և ավարտուն կերպով իրականացմանը: Խնդիրն այն է, որ հաճախ հենց նշված խաղերի ժամանակ են ծագում տարատեսակ վիճաբանություններ, որոնք ոչ հազվադեպ են անբարենպաստ հետևանքներ առաջացնում: Բացի այդ նշված որոշմամբ նախատեսված է նաև դրույթ ըստ որի եթե կալանավորված անձը կամ դատապարտյալը գտնվում է պատժախցում` նրա անունով ստացված հանձնունքները, փաթեթները և ծանրոցները վերցվում են պահպանության համապատասխան վայրերի վարչակազմի կողմից, որը սակայն դրանց բնական փչացման համար պատասխանատվություն չի կրում: Նշված դրույթի նույնաբովանդակ կիրառումը ըստ էության ոչ պրակտիկ բնույթ է կրում և հաճախ հանգեցնում է կալանավորված անձանց և դատապարտյալներին ուղղարկված բնամթերքների անհարկի կորստին: Միաժամանակ ներկայումս ՀՀ կառավարության համապատասխան որոշմամբ քրեակատարողական ծառայության գործունեության կազմակերպման և իրականացման ընթացքում ի հայտ են եկել չկարգավորվող որոշ հարաբերություններ, որոնց հստակեցմանն ու ամրագրմանը, ինչպես նաև որոշման կիրարկումն առավել արդյունավետ իրականացնելուն է ուղղված ներկայացված նախագիծը։
Առաջարկվող լուծումները.

Նախագծով նախատեսվում է Հայաuտանի Հանրապետության արդարադատության նախարարության քրեակատարողական ծառայության՝ կալանավորվածներին պահելու վայրերի և ուղղիչ հիմնարկների ներքին կանոնակարգի` 
1) 44-րդ կետի «սեղանի խաղեր» բառերից հետո լրացնել «(բացառությամբ զառով խաղերի)» բառերը.
2) 89-րդ կետում «կացարան» բառից առաջ լրացնել «խուց,» բառը.
3) 93-րդ կետից հանել «կամ կալանավորված անձի կամ դատապարտյալի համաձայնությամբ հանձնվում են վերջինիu մատնանշած անձին» բառերը.
4) 152-րդ կետում առաջին պարբերությունից հետո լրացնել նոր պարբերություն հետևյալ բովանդակությամբ.

«Կալանավորված անձին կամ դատապարտյալին հասցեագրված ծանրոցները, հանձնուքները և փաթեթները ընդունվում են կալանավորված անձի կամ դատապարտյալի մերձավոր ազգականներից, իսկ այլ անձանց կողմից հասցեագրվելու դեպքում ընդունվում են միայն կալանավորված անձի կամ դատապարտյալի գրավոր համաձայնության դեպքում։».
5) 162-րդ կետի երկրորդ նախադասությունը շարադրել հետևյալ խմբագրությամբ.

«Այդ ընթացքում կալանավորվածներին պահելու վայրի կամ ուղղիչ հիմնարկի վարչակազմը չի ընդունում կալանավորված անձին կամ դատապարտյալին բերված հանձնուքների, ծանրոցների և փաթեթների մեջ պարունակվող սննդամթերքը։».
 
6) 163-րդ կետի 4-րդ ենթակետը ճանաչել ուժը կորցրած.
7) կանոնակարգի 209-րդ կետում «հարազատները» բառը փոխարինել «մերձավոր ազգականները» բառերով.
8) կանոնակարգի ձև 2-ի ցանկի 16-րդ կետի ժ) ենթակետում «խաղաթղթերի» բառից հետո լրացնել «, զառի» բառը։
Ակնկալվող արդյունք.

Նախագծի ընդունման արդյունքում ակնկալվում է հստակեցնել և ամրագրել ՀՀ կառավարության համապատասխան որոշմամբ քրեակատարողական ծառայության գործունեության կազմակերպման և իրականացման ընթացքում ի հայտ եկած չկարգավորված մի շարք հարաբերություններ: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2006 թվականի օգոստոսի 3-ի թիվ 1543-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2006 թվականի օգոստոսի 3-ի թիվ 1543-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։
